
Metodologia eta Praktikaren garapena

Gure eskolako biodibertsitate proiektua hainbat saio teoriko eta laborategi eta landa praktiken bitartez
garatu zen. Txosten honetan, campuseko baratzean aurrera eraman zirenak zehaztuko dira.

Biodibertsitateari buruz eta gure baratzean aurki daitezkeen habitatei buruzko hasierako ideiak jaso ostean,
kanpora irten ginen, zehazki, baratzera, bertako elementuak aztertzera (urmaela barne). Lehenik eta behin,
txorientzako janlekuak instalatu genituen neguko azken asteak aprobetxatzeko (ikusi bideoa hemen)
Ondorengo asteetan eta giro tenperaturaren balore medioak 10 graduko muga gainditu arte, janlekuak
betetzen jarraitu genuen.

Baratzaren ingurunea aprobetxatuz, bertan topatu daitezkeen izaki bizidunak bilatu eta identifikatu
zituzten iNaturalist eta seek aplikazioen laguntzaz. Gehienbat ornogabeak, bertako landareak eta ondoak
bilatu eta argazkiak atera zituzten. Ornogabeez gain, lurzoru, goroldio eta urmaeletik laginak hartu zituzten,
bertan bizi diren mikroorganismoak laborategian behatzeko, hala nola, ornogabe mikroskopikoak (daphnia)
eta protistak (ziliatuak, errotiferoak eta abar) (1. Irudia).



https://www.inaturalist.org/pages/seek_app
https://www.inaturalist.org/
https://photos.app.goo.gl/CoUvaNRUmfuGgVqUA

1. Irudia. Baratzeko habitaten azterketa eta izaki bizidunen identifikazioa

Praktika honen ebaluaziorako bi tresna nagusiak erabili ziren: a) alde batetik, ikasleek lan koadernoa osatu
zuten eskolaren biodibertsitatea aztertzeko teknikak, bertako habitatak eta izaki bizidunen sailkapena
deskribatuz; eta b) ikasleek haiek aukeratutako izaki bizidun bati buruzko Txikipedia sarrera sortu zuten.
Izaki biziduna gure campuseko inguruan topatutakoa izan zitekeen eta horren azalpen taxonomikoa, bizi-
zikloa eta habitat eta adaptazioen deskribapena eman behar zuten. Proiektuaren emaitzak aurkeztearekin
batera, biodibertsitateari buruz ikasteko, gure inguruneko hurbilez baliatzearen garrantziaz hausnartu
behar zuten, etorkizuneko irakasle gisa. Txikipedia proiektua Euskal Wikilarien elkartearen lankidetzari
esker aurrera burutu da (ikusi Hezkuntza ataria hemen: https://eu.wikipedia.org/wiki/Atari:Hezkuntza).

Beste saio batean, alboko ibaia edo urmaelaren uraren parametro fisiko-kimikoak eta biologikoak aztertu
genituen Ibaialde materialak erabiliz. Uraren parametroak kalitate onekoak ziren eta ephemeroptera eta
dipteroen larbak identifikatu genituen.

Ahal den heinean, eskolak ere baratzean ematen saiatu gara. Adibidez, udaberrira aldera eta arbolen
hostoak atera zirela aprobetxatuz inguruko zuhaitzen identifikazioari ekin genion (2. irudia)

Praktikaren plangintza

Gure Biodibertsitatearen Proiektuan 8 ordu eman genituen aurrez aurre (2 orduko 4 saio praktikoak):

® 2026ko Martxoaren 2eko astean: baratzera joan izaki bizidunak bilatzera, habitat identifikatzera eta
janlekuak instalatzera. Hurrengo asteetan janlekuak mantendu

® 2026koMartxoaren 9ko astean, laborategian baratzean jasotako ornogabeen behaketa eta
sailkapena.

® 2026koMartxoaren 16eko astean, laginen azterketa mikroskopioan, lurzoruan, goroldioan eta
urmaeleko uretan bizi diren mikroorganismoak identifikatzeko.

® 2026ko Martxoaren 23Kko asteanurmaela edo Batan ibaiaren uraren parametro fisiko-kimiko eta
biologikoak aztertu

® 2026ko Maiatzaren 4ko astean kanpo espaziora atera ortu ekologikoek aldaketa klimatikora
egokitzeko betetzen duten funtzioak identifikatzeko (adib. Tenperaturaren edo erosioaren
erregulazioa).



https://www.euskadi.eus/informazioa/ibaialde/web01-a2inghez/eu/
https://eu.wikipedia.org/wiki/Atari:Hezkuntza

